
Trapos 

Durkheim edo Lei-Strauss aipa geni-
tzake hemen hitzez hitz. Behin eta be-
rriz azpimarratu baitute giza-taldeek 
sinboloak behar dituztela, are beren 
burua mugatzeko eta pentsagai bihur-
tzeko ere. Horrela sortu dira banderak, 
«totemén segida hertsian. Giza-sustrai 
ezin sakonagoak dituzte talde eta he-
rrien ikurrek eta ezaugarriek. 
Ikurrinak, beraz, gure herriaren sin-
bolo denez, gizona bezain zaharra den 
sinbolamenean funtsatzen ditu bere 
erroak; eta Euskal Herria bizi deno, 
funtzio garrantzitsu hori beteko du. Es-
painiakoak edo Armeniakoak bezalaxe. 

Baina Euskal Herria ukatu eta sun-
tsitu nahi dutenean artean, sinbolotasun 
hori lardaskatu edo desbideratu nahi 
izaten da. Gure arteko «progre»ek, 
gonbarazio batez, «un simple trapo» 
dela zabaldu zuten ezkerkerien garai 
hitsean. Baina, harrigarria, Espainiako 
bandera kide hertsia izanik ere, sekula 
ez dute esan, are gutxiago idatzi, «la 
rojigualda es un simple trapo». Eta ira-
kurleak ongi daki zergatik. 

Oraingoan ere, eta Donostiako hiru 
zinegotzien arazoan nabarmen agertu 
denez, Espainiako bandera kentzea 
hoben larria da; baina ikurrina kentzea, 
ekintza txalogarria da (Guardia Zibilak 
eta PN-ak daramate txapelketa gaitza 
alor horretan). 

Beste modu batera egin daiteke lan 
ikurrinaren kontra: nork ulertuko luke, 
esate baterako, Palestinaren eta Is-
raelen bi banderak. gaur. Gazan elkar-
loturik agertzea? nork ulertuko luke, 
bide beretik, sozialismoaren bandera 
gorria (edo beltza), Estatu Batuena-
rekin uztarturik agertzea?. 

Mende haserako PNVak bazekien 
hau (Arzalluz eta Garaikoetxeari 
«ahantzi» egin zaie, jakina); eta «bizkai-
tarren» ekintza etengabea, «piperpotoa» 
erretzea zen... Gaur ez, noski: gaur 
PNak espainiar banderak banatzen ditu. 

Nagoen isilik. 

